
Praat en doen

30 Nadat ons Zinka op hierdie wyse ietwat tot

ruste gebring het, kom Risa as tweede skoonseun van
Cyrenius en begin homself op dieselfde manier te
verontskuldig.

[2] Maar RafaEl klop hom op die skouer en sé: "Vriend!
Hou jy jou maar aan die waarheid in jou hart, want jy
is nog lank geen Zinka nie! Jy is weliswaar goed en
eerlik, maar sé moet jy maar net dit wat jy in jou hart
voel!l - Verstaan jy dit?"

[3] Risa sé: "Ja, hemelse vriend, ek verstaan wat jy my
vir gesé het en ek sal, as ek ooit praat, sé wat ek in my
hart voel en daar sal geen onwaarheid oor my lippe
kom nie! Ek is weliswaar nog jonk en het minder
ervaring as sovele ander. Veral met die vroulike geslag
het ek bykans geen ervaring nie en ek was nog nooit
verlief op ‘n meisie nie. Maar sy trek my baie in my
hart aan en ek voel dat ek uitermate gelukkig sal wees
as die hemels mooie Ida my vrou sou word. Ek voel
egter ook dat ek by hierdie seén ‘n ontsettende dom
indruk sal maak. Om dié rede sou ek self liewer sonder
hierdie seéning wou wees!

[4] Tans is my liefde vir Ida nog lank geen hartstog nie
en ek sou nog met gemak van hierdie toekomstige
seéning kon afsien. As ek haar egter later vuriger lief
sal hé en die seéning my dan tog nie ten deel sou val
nie, sou dit my buitengewoon baie hartseer besorg,
waaroor ek my baie moeilik heen sou kon lig. Daarom
sou ek wil dat die Meester en Cyrenius my alle hoop
op so 'n seéning sou ontneem!

[5] Kyk, hemelse vriend RafaEl, so voel ek daaroor en
dit het ek nou ook gesé! As jy my “n bietjie kan help,
doen dit dan voor dit te laat is! Want werklike hulp
moet ook op die regte oomblik verleen word - anders
het dit weinig nut!"

[6] RafaEl sé: "Vriend, daarmee sal jy van my weinig of
heeltemal geen hulp nodig hé nie. Laat dit dus maar so
soos wat die Meester dit bepaal het! Jy kan weliswaar
van alles afsien - want teen die menslike vrye wil in
bepaal die Meester nooit iets nie, behalwe die maat
en die vorm van die liggaam - maar dit skenk die mens
nou nie juis so besonder baie seén nie as hy te min
aandag skenk aan dit wat die Meester, ook al is dit
maar met die geringste aanduiding, aangeraai het. -
Verstaan jy dit ook?"

[7] Risa sé: "Ja, dit verstaan ek ook en daarom sé ek
maar net: JaHWeH se wil geskied altyd, want wie
Elohim se wil doen, kan onmoontlik ooit faal. JaHWeH
Elohim moet tog wel die beste weet waar ons mense
die meeste baat by het. Daarom sal ek dan ook van
nou af aan alles steeds met die grootste dank in my
hart aanneem en dit doen wat die Meester sal
voorskryf! Wat die mens maklik kan doen omdat sy
hart hom daartoe aanspoor, dit moet hy altyd doen en

dit nie naas hom neerlé nie. Daar is genoeg stryd by
ander sake, waarmee die swak wil van die mens
moeilik oorwin. As hy nou met maklike en aangename
sake ook weinig wil toon, sal hy in die ware deug
sekerlik weinig vooruitgang boek! - Het ek reg gerede-
neer of nie?"

[8] Raphael sé: "Ongetwyfeld, maar laat daar ook nog
aan jou gesé word dat dit beter is om baie te doen en
goed te doen, as om baie te praat en goed te praat! As
die mense jou baie goeie dinge sien doen, sal baie jou
dit ook nadoen. Maar as hulle jou baie en goed hoor
praat, sal hulle jou dit ook wil nadoen. Omdat baie
egter nie die ware Wysheid het om werklik goed te
kan praat nie, sal hulle sekerlik onsin uitkraam en
daardeur baie swak harte skaad en ook vir hulleself,
omdat hulle daardeur hoogmoedig en ingebeeld word.
Deur die onnodige lus tot praat, word daar mettertyd
allerlei valse leringe versprei en word die arme
mensdom verblind en in diepe duisternis gedompel,
sodat dit later moeilik is om hulle weer te verlig. Maar
deur baie goed te doen, kry die mensdom edele en
geopende harte. 'n Edel en oop hart is sonder meer
die beste kweekplek vir die ware Wysheid en sal ook
weet om goed en reg te praat waar dit nodig sal wees.
[9] Ek het dit vir jou gesé omdat jy dikwels te veel wil
sé terwyl jy nog lank nie alles besit wat vir 'n egte
goeie toespraak nodig is nie. Praat daarom min, maar
luister en doen daarenteen des te meer, dan sal jy ook
'n egte leerling van die Meester wees, geheel volgens
Sy wil en na Sy welgevalle!

[10] Hulle wat eendag moet praat en preek, sal die
Meester wel Self daarvoor uitkies. Diegene wat Hy
egter nie Self sal uitverkies om te praat en te leer nie,
is deur Hom slegs bestem vir die toepassing van Sy
woord en Sy leer, en diégene moet daarom altyd slegs
dit doen waartoe hulle deur die Meester sonder meer
bestem is. Dan sal hulle hulleself altyd kan verheug in
die welgevalle van Elohim en in die een of ander
besondere barmhartigheid. Sé dit ook vir jou vriende
en ampsbroeders, want ook onder hulle is daar die
wat hulle nog baie op laat voorstaan dat hulle ordelik
en vlot kan praat! Ook hulle is nie deur die Meester vir
die praat nie, maar slegs vir die doen bestem.

[11] Die Meester laat jou nou aards gelukkig word,
sodat jy eendag baie, baie goed kan doen. Sou die
Meester jou egter geroep het om redenaar of leraar te
word, dan sou Hy vir jou gesé het: 'Kom en volg My
waarheen Ek gaan en leer alle wysheid van die ryk van
Elohim ken!' Want kyk, vir die praat en leer word meer
verlang as vir die doen, en tog is die doen die hoofsaak
- en Sy woord en leer slegs die wegwyser daarheen!
[12] Kyk nou hoevele die Meester met Cyrenius ophef.
Dit is egter beslis nie vanweé sy welsprekendheid nie,
maar vanweé sy goeie en veelvuldige, onbaatsugtige
doen! Wie egter baie goed en edel doen, kan as dit
érens nodig is, ook wel goed en korrek praat; want 'n




oop en edel hart is nooit sonder Lig uit die hemele nie.
Wie dit egter het vanweé sy talle goeie en edele dade,
sal ook altyd weet waar, wanneer en hoeveel hy moet
praat. - Beste Risa, is dit nou ook voldoende duidelik
wat ek vir jou gesé het?"

[13] Risa sé: "Hoe sou ek dit nie kon verstaan het nie.
Jy het tog die suiwere waarheid gepraat, en dit is altyd
vir enigeen goed te verstane! Ek sal my altyd streng
aan hierdie woorde van jou hou. Wat ek nou egter van
jou gehoor het, sal ek ook dadelik aan al my metge-
selle deurgee. Ek sou net nog wil weet of Zinka ook
maar net vir die doen of daarnaas ook vir die lering
geroep is!"

[14] RafaEl sé: "Vriend Risa, tussen jou en Zinka se
ervaringe bestaan “n baie groot verskil! Hy is “n groot
siel wat van bo kom en wat talle en belangrike
ervaringe opgedoen het alhoewel hy maar net
ongeveer tien jaar ouer is as jy. Daarom sal hy ook
deur die Meester aangestel word om te doen en te
praat. Sodra jy egter ook baie ervaring opgedoen het,
sal jy ook goed begin praat en lesgee. Maar doen eers
ervaring op en word ryk aan goeie en onbaatsugtige
dade!"



